
aring sa mpitu’ kawas lga pawsun mqwas biru’ nt mama’ Yukan qu Takun
niya’, ruw tehuk mpuw mtzyu’ kawas Takun lga, musa’ mluw Yaba’ niya’
mqumah kya gqmayah naha’, kyalun ni Takun Yaba’ niya’ muci, swa’ nanak
piba’! maki’ sami pqwasan biru’ ga cingay balay strahu’ na sinsiy qu pzyang
balay lokah mqzinah, ru baq balay mgqwas na squliq! szyon maku’ balay, aki’
mswa’ musa’ ku’ mluw mgbaq mqzinah, ini’ ga musa’ mgbaq pzyuga’ ma!
qlangun maku’ balay qu si ptnaq krryax pgbaqgan biru’ ru psiking krryax!

pawngan ni yaba’ niya’ qu ke’ niya’ qasa lru, siy ttama’ ha, ru “ tama’
ha, legaw misu’ pnqzyu’! ”

“ genu’ blaq su’ niqun hi’ na gsinuw squ mami’ balay wah? ”

kmal qu Takun muci “ yaqu mami’ ini’ shngzyas niqun. ”

han! nanu’ kyalaw misu’ qutux zyuwaw.

maki’ qutux nkis ta’ raral ga, lokah balay musa’ tmgsinuw, ru mutuw sami
niya gsugan 1y maki’ qu ‘nagal niya’ gsinuw, balay ga aki’ yasa qu strahu’ na
ita’ Tayal rwa! au’ ga tehuk gmisan balay ka memaw balay ghzyaq ru ini’ baqi
musa’ mtzyuwaw lga, ini’ zyahuq mskyut nniqun kya la, nanu’ qu lokah balay
musa’ tmgsinuw qasa hya’ Iga, moyay balay musa’ ksyuw pagay squliq
qqyanux niya’ la. nanu’ kyalun nqu qutux nkis muci tay ga! ana su lokah musa’
tmgsinuw ga, ungat nanak nniqun su’ isu’ hya’ la! yaqih niya pawngan qu ken
a nkis qasa Iru wal si hakas minbswak nanak hlahuuy qu squliq qasa la!

ita’ sun muci mqumah gani hya’ ga, nanu’ si ga mqumah ta’ ga maki’ qu
nniqun ta’, isu’ uzi ka mqwas biru’ gani ga, nanu’ mzyay’ su’ na mqumah uzi
ka yasa siy ptnaq krryax qu ppqumah miyan, simu ka mqwas biru’ uzi ga yasa
sy ptnaq krryax qu pgbagan mamu, si giway miru’ ru psiking, nanu’ sawn su
ka aki’ su’ szyon ka musa’ mqzinah, ini’ ga musa’ mgbaq pzyuga’ ga, mzyay’
su nqu lokah musa’ tmgsinuw uzi pi! aring hga pgasun kwara’ na gluw ta muct’
talagay lokah balay magal qsinuw muci ga, ktae 1’1y gqmisan mskyut nniqun Iga,
mzyan balay khesit ka si giway musa’ ksyuw pagay squliq la. mqwas biru’ uzi
ga, ktae wkara’ qu lokah maeqzinah ru pzyuga’ na squlig, pira’ balay qu wal
naha’ scinmuyaw? ungat rwa! nanu nanak yaqu si balay puzit mqwas biru’ ga,
kruma’ ga magal hakase’ kruma’, iyat ga magal snsiy pkita’ mnbu’ squliq, ana
balay yaqih lga, galun naha’ qu mgsinsiy pcbaq biru’, ini’ ga mgkinsat, nanu’
ini’ mlux mnkux na qqyanux naha’ lIrwa! ktae nanak isu’ pi!

